
OLEH: WAN ANISHA BINTI WAN MOHAMMAD

Pada 4 April 2024 yang lalu, Unit Khidmat Masyarakat, Jabatan
Sains Komputer dan Matematik, UiTM Cawangan Pulau Pinang
telah menganjurkan Program Tabung Kasih Ramadan Pusat
Jagaan Permata Kasih. Program ini merupakan salah satu
daripada program sumbangan bersempena bulan Ramadan
pada tahun ini yang dilaksanakan di bawah Jabatan Sains
Komputer dan Matematik dengan sasaran penerimanya anak-
anak yatim di Pusat Jagaan Permata Kasih.

Terdapat lebih kurang 60 orang anak yatim berumur 4-6 tahun
tinggal di Pusat Jagaan Permata Kasih yang bertempat di Taman
Seri Mengkuang. Sumbangan berupa wang ringgit dan bahan
keperluan/makanan harian diperlukan untuk membayar bahan
kelengkapan rumah, bil-bil serta bahan mentah bagi
menampung keperluan harian anak-anak yatim di Pusat Jagaan
Permata Kasih.

Sebagai tanda prihatin terhadap anak-anak yatim di Pusat
Jagaan Permata Kasih, sumbangan ini di harapkan dapat
membantu dalam perbelanjaan keperluan harian anak-anak
yatim di Pusat Jagaan Permata Kasih.

PROGRAM
TABUNG
KASIH
RAMADAN
PUSAT
JAGAAN
PERMATA
KASIH

Objektif program ini adalah untuk membantu dalam perbelanjaan keperluan harian anak-anak yatim di

Pusat Jagaan Permata Kasih selain membuka ruang kepada tenaga akademik daripada Jabatan Sains

Komputer dan Matematik (JSKM) UiTM Cawangan Pulau Pinang sebagai satu usaha dan tanggungjawab

sosial korporat (CSR) untuk sama-sama bergerak untuk kerja kebajikan dan kemanusiaan di lapangan.

Program ini juga bertujuan untuk menyuntik semangat buat penerima sumbangan untuk menjalani

kehidupan seharian sama seperti anak-anak yang lain.

Seramai 9 orang staf jabatan yang hadir ke Pusat Jagaan Permata Kasih untuk menyampaikan sumbangan

berupa wang ringgit dan juga barangan keperluan harian.

